
Zum niije Jahr

Etz isch dr Bächer uis und läär,

dr niiw stahd vollne und isch schwär.

Und näbed zueche ufum Tisch,

da liid es Blatt wo wiisses isch,

keis Wort, keis Zeiche stahd nu da.

Vom Chileturm tued's zwelfi schlah.

Und d'Uir gahd wiiter Ruck um Ruck,
dr Bächer lockt zum erste Schluck,

e guete Täxt uf demm Papier
seil gschriibe wärede fir und fir,
dur d'Monet und dur d'Wuche har,

im gnädig gsinnte niije Jahr.

J. v. M.

